
Assalamualaikum warahmatullahi wabarakatuh dan salam sejahtera,

1. Alhamdullillah, syukur kepada Allah SWT kerana dengan
rahmatnya kita dapat bersama-sama pada hari ini. Selamat
datang kepada semua tetamu ke dewan maya ini untuk
Majlis Pelancaran Dasar Negara Bagi Amalan Baik Peraturan
(National Policy on Good Regulatory Practice — NPGRP)
yang bertemakan “Boosting Productivity Through Quality
Regulation”.



Saya ingin merakamkan ucapan terima kasih dan
penghargaan kepada Yang Berbahagia Tan Sri Dato’ Seri
Mohd Zuki Bin Ali, Ketua Setiausaha Negara (KSN) yang
sudi bersama kita untuk melancarkan NPGRP dan Buku

Panduan Amalan Baik Peraturan.

Majlis pada hari ini merupakan satu detik penting dalam
perkembangan inisiatif Amalan Baik Peraturan atau Good
Regulatory Practice — GRP di Malaysia, di mana GRP telah
diangkat sebagai dasar negara yang perlu dipatuhi oleh
semua agensi kerajaan yang berkaitan. Dasar baru ini
dijangka akan mampu membantu Malaysia meningkatkan

produktiviti dan daya saing negara ke tahap yang lebih tinggi.

Usaha pembaharuan peraturan bukanlah sesuatu yang
baharu di Malaysia. Melalui Dasar Negara bagi
Pembangunan dan Pelaksanaan Peraturan (NPDIR), inisiatif
berterusan ini telah bermula sejak tahun 2013 dan sehingga
kini 300 cadangan daripada 495 Notifikasi Peraturan telah
melalui proses Analisis Impak Peraturan — Regulatory Impact
Analysis (RIA) yang merupakan salah satu langkah penting
dalam kaedah GRP.

Pendekatan serampang dua mata NPGRP menambahbaik
tahap produktiviti perniagaan ke arah yang lebih tinggi dan

pada masa yang sama memastikan sistem pengawalseliaan

yang berkesan, cekap, dan bertanggungjawab dalam
mengukuhkan tadbir urus sektor awam. Ini seterusnya
membawa kepada situasi ekonomi yang lebih baik dan dapat

meningkatkan kualiti hidup rakyat.

Laporan Produktiviti 2021 yang dilancarkan baru-baru ini
meletakkan GRP sebagai salah satu keutamaan untuk
menambahbaik persekitaran dan kecekapan perniagaan
dalam meningkatkan tahap produktiviti negara. Merujuk
kepada laporan World Bank Ease of Doing Business 2020,
perkembangan GRP di Malaysia boleh dijadikan contoh
kepada negara-negara lain yang kini dalam usaha

menambahbaik peraturan.

Dalam mengukuhkan pelaksanaan GRP di Malaysia, antara
cadangan solusi yang diketengahkan adalah untuk
melaksanakan GRP vyang lebih formal, berstruktur, dan
menyeluruh di kalangan agensi kerajaan dan pengawal selia
yang berkaitan. Pelancaran GRP sebagai dasar negara

menjawab cadangan ini dengan tepat.

Untuk tujuan ini, Perbadanan Produktiviti Malaysia (MPC)
selaku Badan Pemantauan GRP negara boleh dirujuk untuk
memastikan kaedah GRP dapat dilaksanakan pada landasan
yang betul. Pada tahun lepas, sebanyak 42 cadangan telah

melalui proses RIA. Saya ingin melihat agar lebih banyak

10.

cadangan diutarakan pada tahun ini terutamanya yang
berkaitan dengan peraturan yang telah digunapakai tanpa

semakan melebihi 5 tahun.

Akhir kata, saya serta selurunh warga MPC sekali lagi
mengucapkan terima kasih kepada Yang Berbahagia Tan Sri
Dato’ Seri KSN dan kepada semua tetamu yang hadir untuk
turut sama berkongsi satu lagi pencapaian penting dalam

sektor awam pada hari ini.

Terus kekal produktif, jaga diri dan keselamatan. Terima
kasih.



